GODIŠNJA PRES KONFERENCIJA  

( Izvještaj o provedenim aktivnostima u 2016 godini i plan za 2017.godinu)
Udruženje poslodavaca BPK Goražde 2016.godinu završava sa gotovo pa u cijelosti ispunjenim Programom rada. Glavni akcenat u 2016.godini je stavljen na praćenje zakonskih odredbi i drugih dokumenata koje usvaja Vlada i Skupština BPK Goražde, kao i viši nivoi Vlasti Vlada i Parlament Federacije Bosne i Hercegovine, a koji se tiču poslodavaca. 
Ono što će posebno obilježiti 2016.godinu jeste useljenje u novu zgradu „Biznis centra“ Goražde i useljenje u nove mnogo uslovnije prostorije i zgradu koja daje mogućnost za organizovanjem sastanaka, seminara, okruglih stolova i drugih događaja koji će poslužiti članovima da dobiju bitne informacije o najnovijim događanjima iz oblasti privrede.
Dobru saradnju ističemo sa organima Vlasti, kao i sa „Službom za zapošljavanje“ sa kojom smo sarađivali i preko „Kluba za traženje posla“.
Udruženje poslodavaca je učestovalo na nekoliko seminara na temu „Društveni/socijalni dijalog kojeg su organizovali Centri civilnih inicijativa u Sarajevu, a jedan takav se desio i u Goraždu 01.09.2016.godine i u našoj organizaciji zajedno sa CCI-om.

U 2016.godini je obilježena i 10-godišnjica rada Ekonomsko-socijalnog vijeća BPK Goražde  u kojem smo jedan od 3 socijalna partnera i dajemo svoj doprinos u njegovom radu.

Od sastanaka koji su se dešavali u ovoj godini posebno ćemo izdvojiti sastanke sa predstavnicima ministarstva za privredu, Službom za zapošljavanje BPK Goražde, Upravnom za inspekcijske poslove, sa predstavnicima Sindikata, te niz sastanaka na inicijativu članova Udruženja poslodavaca na kojima se razgovaralo o trenutnoj problematici sa kojom se suočavaju poslodavci.

2016.godinu će zasigurno obilježiti i donošenje nekoliko Zakona i podzakonskih akata koji nisu povoljni za poslodavce a to su prije svega: Zakon o porezu na dobit, čijim donošenjem se ukidaju poreske olakšice, zatim izmjena Pravilnika o primjeni Zakona o porezu na dohodak, kojim se smanjuje neoporeziva isplata toplok obroka sa 2% na 1%, zatim druga primanja koja nemaju karakter plaće a to su: regres, jubilarne nagrade i druga slična davanja.
U proceduri su novi Zakoni o PIO-u, zatim Zakona o Porezu na dohodak u kojem se planira diferencirana stopa oporezivanja, zatim Zakona o doprinosima putem kojeg će se smanjiti stopa doprinosa sa 41.5% na 33 %.

Posebno izdvajamo dva zakona koja su također u parlamentarnoj proceduri a to su: Zakon o šumama i Zakon o turizmu, putem kojih će se ukinuti dva najveća parafiskalna nameta a to su: općekorisne funkcije šuma i članarina turističkim zajednicama. 

Uvjereni smo da će se ukidanjem ovih nameta privreda umnogome rasteretiti i stvoriti pretpostavke za nova investiciona ulaganja i nova zapošljavanja, jer su poslodavci izdvajali značajna finansijska sredstva za ove namete.
U „Biznis centru“ za njihove aktere održavane su mnogobrojne radionice kao što su: finansiranje podrške razvoja malih i srednjih preduzeća, razvoj turizma, te druge.
Od sajmova na kojima smo učestvovali izdvajamo sajam „Dani jabuke“ i „Sajam privrede“ u Sarajevu na kojem smo dostojno predstavili  svoje članove.

Uključeni smo i u ILO projekat preko kojeg očekujemo da se dodjele sredstva nekoliko privrednih subjekata koji bi zaposlili veliki broj novih radnika.
U okviru projekta „Zona unapređenog poslovanja“ uradili smo „Analizu usluga u Biznis centru Goražde“, koja će biti kao polazna osnova za unapređenje usluga u Biznis centru.

U „Biznis centru“ održali smo seminar : „Certificiranje sistema upravljanja“.

U Mostaru smo u julu mjesecu učestvovali na konferenciji na kojoj se predstavio tkz. „goraždanski model“ lokalnog partnerstva.
Potpisan je i projekat za start-up program putem kojeg ćemo dati doprinos mladim osobama koje žele otpočeti vlastiti biznis iz svog domena kako da započnu biznis.
Tokom cijele godine postojala je redovna informisanost članova o svim bitnim dešavanjima po pitanju zakonskih odredbi, javnih poziva za dodjelu finansijskih sredstava, te vršenje usluga pomaganja pisanja projekata za dodjelu istih.

Želimo da kažemo da je Udruženje poslodavaca u proteklom periodu postalo prepoznatljiv partner Vlasti, te svojim iskustvom davalo sugestije i primjedbe kako postići bolji poslovni ambijent i rasteretiti privredu, te na taj omogućiti bolje uslove privređivanja privrednim subjektima i stvoriti mogućnost za nova investiranja i zapošljavanja.

U 2017.godine Udruženje poslodavaca će nastaviti sa započetim aktivnostima, te glavni fokus staviti na praćenje zakonskih propisa, poboljšanje pružanja usluga prema članovima, te raditi na nekim novim projekima koji se tiču promocije poslodavaca.

Također, neophodno je uspostaviti kvalitetniju komunikaciju i razmjenu mišljenja  i iskustava između poslodavaca i nosioca izvršne i zakonodavne vlasti.Bez takve, proaktivne komunikacije, politika nemože razumijeti potrebe privrede i neće moći donositi pravovremene odluke i kvalitetna zakonska riješenja.

